
Regarding establishment of Centre of Excellence at Jaipur

    श्रीमती मंजू शर्मा (जयपुर) :   सभापति महोदय,            मैं आपके माध्यम से माननीय खेल मंत्री जी का ध्यान एक
          महत्वपूर्ण विषय की तरफ आकर्षित करना चाहती हूँ । वर्ष 2023     में चीन में आयोजित 19    वें एशियाई खेलों में

   भारत ने कुल 107             पदकों के साथ अपना सर्वशे्रष्ठ प्रदर्शन किया । यह ऐतिहासिक उपलब्धि भारतीय एथलीट्स
                   और उनके कोचेस की मेहनत एवं समर्पण और भारत सरकार के प्रोत्साहन का ही प्रमाण है । इसके लिए मैं

            माननीय प्रधान मंत्री नरेन्द्र भाई मोदी जी और खेल मंत्री जी का बहुत-       बहुत धन्यवाद देती हूँ । पिछले ओलंपिक
       खेलों में भारतीय एथलीटों ने बेहतर प्रदर्शन किया,           परन्तु हमारे दल में राजस्थान से मात्र दो एथलीटों का चयन
   हुआ था ।

 सभापति महोदय,                  के्षत्रफल की दृष्टि से भारत का सबसे बड़ा राज्य होने के बाद भी राजस्थान में वर्तमान में
          भारतीय खेल प्राधिकरण का एक भी सेन्टर ऑफ एक्सीलेंस नहीं है,        जबकि हाल के ही वर्षों म ें एथलीट,

बास्केटबॉल,  वॉलीबॉल,  हैंडबॉल,  कबड्डी,  निशानेबाजी,          तीरंदाजी आदि खेलों म ें राज्य के कई खिलाड़ियों ने
                 ओलंपिक एशियन्स गेम्स तथा कॉमनवेल्थ खेलों में भारत का प्रतिनिधित्व करते हुए देश का नाम रोशन किया है

                । राजस्थान में एक भी नेशनल सेन्टर ऑफ एक्सीलेंस नहीं होने के कारण प्रतिभावान खिलाड़ियों को सर्वोच्च
                श्रेणी का प्रशिक्षण नहीं मिल पा रहा । क्लाइमेट कंडीशन भी खिलाड़ियों के अनुकूल है ।

 अत:                 यदि जयपुर में भारतीय खेल प्राधिकरण का सेन्टर ऑफ एक्सीलेंस खुलता है तो इससे सिर्फ राजस्थान को
नहीं,           बल्कि पड़ोसी राज्यों के खिलाड़ियों को भी लाभ मिलेगा ।

